
[OMSENDSKRYWE 7 (2022)|

Geagte Ouers/Voogde

Dit is met dankbaarheid dat ons terugkyk na 'n jaar gevul met hoogtepunte. Ons
kan getuig dat die guns van die Here op ons skool rus. Ons streef daarna om deur
bemoeienis met elke leerder, hulle met die nodige kennis en vaardighede toe tfe rus
om 'n veranderende wéreld in die oé te kyk. Dit is egter nie moontlik sonder die
ondersteuning van u as ouer/voog nie en daarom wil ons u bedank vir u
betfrokkenheid by u kind en ons skool.

1. ONS SE TOTSIENS AAN ONS HOOF EN SOMMIGE PERSONEEL

Die einde van 2022 bring ook hartseer in Marais Viljoen-geledere, aangesien ons
van ons kollegas (of eerder, dierbare vriende), moet groet.

Mev Martie Heystek groet Marais Viljoen na 42 jaar. Sy was sedert 2005 hoof van die
skool. Ons wens haar 'n vredevolle en vreugdevolle aftrede toe. Haar
afskeidsboodskap is by die leerders se rapporte aangeheg.

Mev Suzette van der Merwe free ook af. Sy was vir 32 jaar aan Marais Viljoen
verbonde. Geniet jou affredel

Mnr. Andrew Nel is reeds sedert 2004 by Marais Viljoen en het diep spore by die
krieket getrap en gaan beslis gemis word.

Mev Ciska van Tonder, Mev Nadine Louw, Mev Bonita Hall en Mej Mariska Pretorius
verlaat ook die skool.

Ons bedank hulle vir die tyd wat hulle by ons was, hulle bydraes tot die skool en
wens hulle net die beste toe vir die toekoms. Die volledige afskeidsboodskappe is in
die 2022 Jaarblad.

2, SKOOLGELD

Ons algemene begrotingsvergadering het gedurende November plaasgevind. Die
voorsitter van die finansiéle komitee van die beheerliggaam (BL), Mnr E Bailey, het
namens die BL die begroting vir 2023 aan die ouers voorgelé. Die skoolgeld vir 2023
is deur die ouers teenwoordig goedgekeur en aanvaar.

Die totale skoolgeld (eerste betaling ingesluit) vir 2023 is vasgestel op R33 680.00.
Die volledige dokument kan op ons webwerf besigtig word.

3. AANSOEK OM SUBSIDIE

Alle ouers word hiermee amptelik in kennis gestel dat ouers wat kwalifiseer vir afslag
of vrystelling van skoolgeld, jaarliks skriftelik aansoek moet doen deur middel van 'n
aansoekvorm wat beskikbaar is in kamer 1.

Die aansoeke sluit op 28 Februarie 2023.

Ouers moet asseblief kennis neem dat die skool skoolgeld hef en invorder, en dat
ons dus streng volgens die begroting funksioneer.

4, VAKVERANDERINGE GRAAD 10-12

Volgens departementele voorskrifte, mag 'n leerder slegs twee vakke in Graad 10
verander; dit moet voor 30 Junie, 2023 afgehandel wees.

In Graad 11 mag 'n leerder ook twee vakke verander, maar die sluitingsdatum
hiervoor is egter reeds einde Maart, 2023.

2023 Matrikulante mag slegs een vak verander en dit moes op die amptelike
dokument ingegee word voor 14 Desember, 2022. Hierdie inligting en dokument is
reeds aan u deurgegee.

Dit is dus van uiterste belang dat u seker maak dat enige veranderinge voor hierdie
datums afgehandel is, aangesien geen veranderinge daarna gemaak kan word
nie.

5. SKRYFBEHOEFTELYSTE

Elke leerder sal 'n skryfbehoeftelys saam met die rapport ook ontvang. U is welkom
om van ons verskaffer, Rein Supplies, gebruik te maak, of van 'n verskaffer van u eie
keuse. Ons doen egter 'n beroep op u om die lyste nougeset te volg, sodat u kind
gereed sal wees vir die akademiese jaar van 2023.

6. BEHOEFTIGE LEERDERS

Ons skool se behoeftige leerders word op die volgende terreine ondersteun:
Daaglikse toebroodijies gedurende pouses; Skryfbehoeftes en boeke; Kompe en
toere se kostes;

Skoolklere; Matriekafskeid.

Ons sal enige skenkings en ondersteuning opreg waardeer.

Bankbesonderhede:

Marais Viljoen High School/Technical High School
ABSA

Tiekrekening X 210-510-990

Alberton Takkode : 631142

Verwysing : CIA (Caring in Action)

7. INSPEKSIE

Sodra die skool in Januarie begin, sal daar inspeksie gehou word. Maak asseblief
seker dat u kind aan al die reéls voldoen, anders sal daar strafpunte gegee word.

8. RAPPORTE

U het reeds kennis via Dé gekry dat rapporte op Woensdag 14 Desember 2022
vanaf 8:00 - 10:00 in die saal by die voogonderwysers afgehaal moet word.
Uitstaande handboeke moet ook dan by die voogonderwyser ingehandig word.

9. SKOOL HEROPEN
Die nuwe skooljaar neem op 11 Januarie 2023 'n aanvang vir die leerders. Die
leerders sal 'n sms ontvang met inligting waar die verskillende jaargroepe om 7:25

moet aanmeld.

Ten laaste, wil ons ook graag al ons ouers en leerders 'n heerlike vakansie en 'n
geseénde Kersfees toewens.

Vriendelike groete

MARTIE HEYSTEK
SKOOLHOOF

LEIER IN VOLLEDIGE OPVOEDING

